
ՀՀ կողմից վավերացված և ուժի մեջ մտած բնապահպանական կոնվենցիաների իրականացման ուղղությամբ 2012թ. առաջին կիսամյակում ՀՀ բնապահպանության նախարարության կողմից իրականացված միջոցառումների կատարման ընթացքի վերաբերյալ  

«Կլիմայի փոփոխության մասինե ՄԱԿ-ի շրջանակային կոնվենցիա

1. ՄԱԶԾ գրասենյակի և Երևանի քաղաքապետարանի հետ համատեղ մշակվել է ԳԷՀ-5 ֆինանսավորման հայտ <<Քաղաքային կանաչ լուսավորություն>>  ծրագիրը, որը ընդունվել է ԳԷՀ-ի կողմից և տրամադրվել է 50 հազ. ԱՄՆ դոլարի դրամաշնորհ նախապատրաստական փուլի համար:

2. Ընթացքի մեջ է ԳԷՀ-ի կողմից ֆինանսավորվող <<Կլիմայի փոփոխության հետևանքների նկատմամբ Հայաստանի լեռնանտառային էկոհամակարգերի հարմարվողականության բարձրացում>> ծրագիրը: Շարունակվել է անտառվերականգնման երեք պիլոտային ծրագրերի իրականացումը Գորիսի և Կապանի անտառտնտեսություններում  և «Արևիկե ազգային պարկում, ինչպես նաև Տաթևի վանքի շրջակայքում (անտառային վայրի պտղատու ծառատեսակներով): Հրատարակվել է 2 գիրք` <<Հայաստանի անտառների գլխավոր վնասատուները և պայքարը նրանց դեմ>> (108 էջ) և <<Անտառային և խոտածածկ տարածքների հրդեհների  կանխատեսում, կամխարգելում և կազմակերպում >> (155 էջ): 

3. ՄԱԿ-ի Զարգացման Ծրագրի և Գլոբալ Էկոլոգիական Ֆոնդի կողմից ֆինանսավորվող <<Հայաստան քաղաքային ջեռուցման և տաք ջրամատակարարման էներգաարդյունավետության բարձրացում>> 

Ծրագրի  շրջանակներում. 

· Տեղադրվել են արևային ջրատաքա​ցուցիչներով համակարգեր` Գորիսի շրջանային հիվանդանոցում, N1 գիշերօթիկ դպրոցում: Մեղրիի նոր հիվանադանոցի համար գնվել են  արևային համակարգի սարքավորումներ:

· Հրատարակվել է` «Վերականգնվող էներգիայի աղբյուրներ և տեխնոլոգիաներե (279 էջ) ուսումնական ձեռնարկը, որը ներկայացվել է նաև Երևանի ճարտարապետության և շինարարության պետական համալսարան,  «Գազով աշխատող կաթսաների ջերմատեխնիկական փորձարկումնների կազմակերպման և էներգաարդյունավետության գնահատմանե ուղեցույցը (47 էջ), որը ներկայացվել է «ԷյԱյԳե ընկերության մասնագետներին: Էլեկտրոնային տարբերակը տեղադրվել է Ծրագրի վեբ-կայքում (www.nature-ic.am): 
4. «Շենքերի էներգետիկ արդյունավետության բարձրացումե ՄԱԶԾ-ԳԷՖ ծրագրի շրջանակներում կատարվել են հետևյալ   աշխատանքները.

· «Շենքեր, շինություններ, շինա​րարական նյութեր և արտադրանքներ, անվտանգությունե տեխնիկական կանոնա​կարգի լրամշակված տարբերակը ներկայացվել  է  ՀՀ քաղաքա​շինու​թյան նախարարություն: Այժմ ՏԿ-ի նախագիծը գտնվում է քննարկման փուլում:

· ՌԴ ԳԱ Շինարարական ֆիզիկայի ԳՀԻ լաբորատորիայում իրականացվել են ՀՀ-ում արտադրվող յոթ տեսակի ջերմա​մեկուսիչ նյութերի և պատ​րաստ​վածք​ների փոր​ձարկ​ումներ:

· Գյումրի քաղաքի «Մուշ-2ե բնակեցված շենքերից մեկի համար էներգետիկ ուսումնասիրության արդյունքում մշակվել է շենքի էներգետիկ անձնագիր:   

· Նկարա​հանվել և հեռարձակվել է Շենքերի էներ​գետիկ արդյունավետության բարձրաց​ման տեխնոլո​գիա​​ների ներդրման և առավելությունների մասին պատմող վավերագրական տեսաֆիլմ: 

· Մշակվել է Ծրագրի հանրային իրազեկման ռազմա​վա​րու​թյունը, նախապատրաստվել է «Կայուն էներգետիկա բոլորի համարե խորա​գրով լրա​գրողա​կան մրցույթ ՄԱԿ-ի նույնանուն նախա​ձեռ​նու​թյան շրջանակներում (“Sustainable Energy for All”, SEFA):

· Ախուրյան ավանում ընթանցքի մեջ են Ծրագրի ցուցադրական բաղադրիչի շրջանակներում կառուցվող  շենքի աշխատանքները:

· Գորիս քաղաքում ավարտվել են (ջերմամեկուսացման, ներքին հարդար​ման և ճարտարագիտական համակարգերի հավաքակցման)  ցուցադրական շենքի աշխատանքները: Շենքը նախատեսված է հանձնել շահագործման ս.թ. հուլիսի վերջին:

6. Համաշխարհային բանկի կողմից ներկայացված ԳԷՖ-4-ի ֆինանսական աջակցության 2.2 մլն ԱՄՆ դոլար  <<Շենքերի էներգետիկ արդյունավետության բարձրացում>>  ծրագրի հայտը հաստատվել է և ծրագիրը իրականացվում է  ՀՀ էերգետիկայի և բնական պաշարների նախարարության համակարգման ներքո ՀՎԷԷ հիմնադրամի կողմից: 2012թ. հունիսի 23-ին ՀՀ նախագահի կողմից ՆՀ-162-Ն հրամանագրով հաստատվել է <<Հայաստանի Հանրապետության և Վերականգման և զարգացման միջազգային բանկի միջև Գլոբալ բնապահպանական հիմնադրամի (ԳԷՀ) <<Էներգախնայողության ծրագիր>> դրամաշնորհի համաձայնագիրը>>: 

7. Ընթացքի մեջ են Կլիմայի փոփոխության մասին կոնվենցիայի Կիոտոյի արձանագրության մաքուր զարգացման մեխանիզմով (ՄԶՄ) նախագծերը, մասնավորապես`

· ՄԶՄ միջազգային գործադիր մարմնի կողմից հաստատվել են <<Նուբարաշենի կոշտ կենցաղային թափոնների աղբավայրից կենսագազի ստացման ու էլեկտրաէներգիայի արտադրության>> Մաքուր զարգացման մեխանիզմով նախագծի երկրորդ հայտի արտանետումների սերտիֆիկացված կրճատումները (ԱՍԿ-եր): Կրճատումները կազմել են 28397տ CO2-ի համարժեք:  Ըստ Երևանի քաղաքապետարանի, ՀՀ բնապահպանության նախարարության   ճապոնական   «Շիմիզուե կորպորացիայի  միջև կնքված համաձայնագրի ԱՍԿ-երի 1%-ը  ՀՀ բնապահպանության նախարարությանը փոխանցելու  նպատակով Ճապոնական “Շիմիզու” ընկերությունը ներկայացրել է <<Արտանետումների կրճատման պայմանագրում>> (ERPA) փոփոխություն կատարելու առաջարկություն: Այդ  հարցը դեռևս քննարկման փուլում է: Ներկայումս ընթանում է արտանետումների մոնիտորինգի երրրորդ փուլը: 

· ՄԶՄ միջազգային գործադիր մարմնի կողմից գրանցվել են <<Ջրաձոր>> ՀԷԿ-ի արտանետումների սերտիֆիկացված կրճատումներ (ԱՍԿ-եր):  

· ՀՀ բնապահպանության նախարարությունը  հաստատել է  Հրազդանի ՋԷԿ-ի 5-րդ էներգաբլոկի վերազինման ՄԶՄ նախագծային փաստաթուղթը:

· Ընթանցքի մեջ է 2010թ. համար ՀՀ էլեկտրաէներգետիկ համակարգից ջերմոցային գազերի արտանետումների բազային գծի հաշվարկը, որը անհրաժեշտ է արտանետումների հավաստագրման համար:

8. Ընթանցքի մեջ է ԱՄՆ միջազգային զարգացման գործակալության ջերմոցային գազերի   գույքագրման համակարգի կատարելագործման ծրագիրը: 

9. Կլիմայի փոփոխության մեղմման ազգային ռազմավարության ու գործողությունների ծրագրի (Natiօnaly Apprօpriate Mitigatiօn Actiօns-NAMA) մշակման փորձի փոխանակման ու  քննարկման համար  կլիմայի փոփոխության կովենցիայի քարտուղարության  հետ նախապատրաստական  աշխատանքներ են իրականացվել՝ Արևելյան Եվրոպայի, Ասյայի ու Խաղաղօվկիանոսյան տարածաշրջանի զարգացող 
երկրների համար ս.թ. հուլիսի 2-ից 4-ը Երևանում  միջազգային աշխատաժողովի կազմակերպման հետ կապված: 

10. Որպես բազմանպատակային (խաչաձևվող ոլորտների) ծրագիր   ՄԱԿ-ի Զարգացման ծրագրին է ներկայացվել <<Կայուն անտառ և հողօգտագործում լեռնային  էկոհամակարգերում>> (REDD+) նախնական նախագծային հայտ:

11. Կլիմայի փոփոխության երրորդ ազգային հաղորդագրության մշակման աշխատանքները մեկնարկել են  ՄԱԿ-ի Զարգացման ծրագրի կողմից իրականացվող Կլիմայի փոփոխության երրորդ ազգային հաղորդագրության մշակման աշխատանքների շրջանակում: Ներկայումս ընթանում է աշխատանքային թիմերի և աշխատանքային պլանների ու հանձնարարականների ձևավորումը:

12. ՄԱԿ-ի շրջակա միջավայրի ծրագրին է ներկայացվել <<Կլիմայի փոփոխության հիմնախնդրի բնագավառում տեխնոլոգիաների զարգացման և փոխանցման կարիքների գնահատման>> ծրագրային հայտը: Կոնվենցիայի Օժանդակ մարմինների 2012թ. հուլիսյան նստաշրջաններում ընդունված որոշումների ներքո  Հայաստանը նույնպես կարող է ստանալ ֆինանասավորում այդ ծրագրի համար:

13. Հայաստանի հանրապետության պատվիրակությունը մասնակցել է 2012թ. մայիսի 14-ից 25-ը Բոննում, Գերմանիա, կայացած  Կլիմայի փո​փո​խության մասին ՄԱԿ-ի շրջանակային կոնվենցիայի Գիտական և տեխնոլոգիական  խորհրդատվության (ԳՏԽՕՄ- SBSTA) և Իրականացման (ԻՕՄ-SBI) օժանդակ մարմինների 35-րդ,  Կիոտոյի արձանագրության ներքո Հավելված I Կողմերի հետագա  պարտավորությունների մասին  հատուկ աշխատանքային խմբի (AWG/KP) և  Կլիմայի փոփոխության կոնվեցիայի ներքո երկարաժամկետ համագործակցության հատուկ աշխատանքային խմբի (AWG/LCA), հերթական նստաշրջաններին, ինչպես նաև   Դուրբանում կայացած` Կողմ երկրների 17-րդ համաժողովում հիմնադրած նոր օժանդակ մարմնի` «Դուրբանի հարթակ ե կոչվող աշխատանքային խմբի (AWG/ADP) մեկնարկային նստաշրջանին: 

«Օզոնային շերտի պահպանության մասինե Վիեննայի կոնվենցիա և «Օզոնային շերտը       քայքայող նյութերի վերաբերյալե Մոնրեալի արձանագրություն

1.  Կոնվենցիայի և Արձանագրության քարտուղարություն ներկայացնելու նպատակով 2011թ. կտրվածքով հավաքագրվել են հանրապետությունում օզոնային շերտը քայքայող նյութերի գործածման վերաբերյալ տվյալները: Դրանք վերլուծվել  և սահմանված կարգով ներկայացվել են Կոնվենցիայի և Արձանագրության Քարտուղարություն: 
2. Մշակվել և ՀՀ կառավարության կողմից 2012թ. հունիսի 7-ին ընդունվել է <<Հայաստանի Հանրապետության կառավարության 2007թ. մարտի 15-ի N 327-Ն որոշման մեջ փոփոխություն և լրացում կատարելու մասին>> N 715-Ն որոշումը, որով, մասնավորապես, սահմանվել են օզոնային շերտը քայքայող նյութերի Հայաստան ներմուծելու Արձանագրությամբ սահմանված նոր չափաքանակները: 
3. Կոնվենցիայի ազգային համակարգողը մասնակցել է.
· «Օզոնային շերտը քայքայող նյութերի մասին>> Մոնրեալի արձանագրության Կողմ երկրների Եվրոպայի և Կենտրոնական Ասիայի տարածաշրջանային ցանցի հերթական հանդիպմանը (Բիշկեկ), որտեղ ի թիվս այլ հարցերի քննարկվում էին հիդրոքլորֆտորածխածինների փոխարինման հետ կապված օրենսդրական փոփոխությունների, ներմուծման նոր քվոտաների սահմանման և դրա հետ կապված խոչընդոտների վերացման հնարավոր ուղիները` երկրների յուրահատկությունների ենթատեքստում, օզոնաքայքայիչ նյութերի գործածման (ներմուծում/արտահանում) վերաբերյալ ներկայացված տվյալների անհամապատասխանության պատճառները:

· «Օզոնային շերտը քայքայող նյութերի մասինե Մոնրեալի արձանագրության Կողմ երկրների Եվրոպայի և Կենտրոնական Ասիայի տարածաշրջանային ցանցի կոնտակտային խմբի հանդիպնամը (Թբիլիսի), որտեղ քննարկվեցին սառնարանային վարպետների սերտիֆիկացման հետ կապված օրենսդրական փոփոխությունների անհրաժեշտությունը, ինչպես նաև դրա իրականացման ընթացքում հնարավոր խոչընդոտները և դրանց վերացման ուղիները:

«Մեծ հեռավորությունների վրա օդի անդրսահմանային աղտոտման մասինե կոնվենցիա

1. Կոնվենցիայի քարտուղարություն ներկայացվել են 2010թ. կտրվածքով  կոնվենցիայով կարգավորվող վնասակար նյութերի արտանետումների մասին տվյալներ ըստ ոլորտների /էներգետիկա, արդյունաբերական պրոցեսներ, գյուղատնտեսություն, տրանսպորտ/:

2. ՀՀ ներկայացուցիչը մասնակցել է.
- Կոնվենցիայի Արևելյան Եվրոպայի, Կովկասի և Կենտրոնական Ասիայի երկրների համակարգող խմբի 2-րդ նստաշրջանի աշխատանքներին, որի արդյունքում որոշվեց կոնվենցիայի  Գործադիր մարմնի  30-րդ  նստաշրջանի քննարկմանը ներկայացնել Արևելյան Եվրոպայի, Կովկասի և Կենտրոնական Ասիայի երկրների  համակարգող խմբի առաջարկությունները «Թթվայնեցման, էվտրոֆիկացիայի և գետնամերձ օզոնի դեմ պայքարի մասինե արձանագրության  վերանայման վերաբերյալ, 

- Կոնվենցիայի Գործադիր մարմնի 30-րդ  նստաշրջանի աշխատանքներին, որտեղ ընդունվեցին «Թթվայնեցման, էվտրոֆիկացիայի և գետնամերձ օզոնի դեմ պայքարի մասինե արձանագրության և նրա հավելվածների վերանայված տարբերակները: Արձանագրության վերանայման արդյունքում ընդունվեց կարևոր որոշում՝ այն երկրները, որոնք Արձանագրությունը կվավերացնեն մինչև 2019թ. հունվարի 1-ը, հավելվածներում ամրագրված տարբեր արտադրություններից արտանետումների  սահմանային արժեքներին պետք է հասնեն` նոր աղբյուրների համար` վավերացումից մեկ տարի հետո, իսկ գործող աղբյուրների համար`  15 տարի հետո:   
3. Ուսումնասիրվել և բացահայտվել են <<Մեծ հեռավորությունների վրա օդի անդրսահմանային աղտոտոման մասին>> և <<Կլիմայի փոփոխության մասին>> կոնվենցիաների միջև խաչաձևող (սիներգիկ) խնդիրները և հիմքեր են նախատեսվել համապատասխանեցված գործողություններ մշակելու, մասնավորապես, արտանետումների համատեղ գույքագրման և կադաստրի կազմման համար:

«Կենսաբազմազանության  մասինե կոնվենցիա

1.   Ուսումնասիրվում է նոր ԲՀՊՏ՝ <<Գնիշիկ>> և <<Խուստուփ>> պետական արգելավայրեր հիմնելու հարցը: Նշված վայրերը օժտված են հարուստ կենսաբազմազանությամբ, որի մեծ քանակություն են կազմում էնդեմիկ ու ռելիկտային տեսակներն ու համակեցությունները:
2. Ուսումնասիրվում է հայ-իրանական սահմանամերձ տարածքներում հայ-իրանական համատեղ պահպանվող տարածք՝ «խաղաղության այգե>  հիմնելու հարցը: Նշված նախաձեռնությունը քննարկվել է ս.թ. մարտին ՀՀ բնապահպանության նախարարի ԻԻՀ այցի  ընթացքում ու հաստատվել է երկու պետությունների հետաքրքրությունը անդրսահմանային պահպանվող տարածք ստեղծելու վերաբերյալ: Քննարկումների 
երկրորդ փուլը նախատեսված էր անցկացնել Հայաստանում՝ ԻԻՀ բարձրաստիճան պատվիրակության այցի ժամանակ: Կատարվել են բոլոր նախապատրաստական ու կազմակերպչական աշխատանքները՝ ԻԻՀ պատվիրակությանը Հայաստանում հուլիսին ընդունելու հետ կապված:

3. «Շիկահողե ազգային պարկում իրականացվում են բուսական և կենդանական աշխարհի ներկայացուցիչների մոնիթորինգը և միաժամանակ մշակվում էկոտուրիզմի կազմակերպման միջոցառումների համալիր ծրագիր:

4. «Արփի լիճե ազգային պարկի ներդրումային ծրագրի շրջանակներում մշակվում են «Արփի լիճե ազգային պարկի կառավարման համալիր ծրագիրը, ինչպես նաև համայնքային համագործակցության ձևերն ու մեթոդները:

5. «Հայաստանի պահպանվող տարածքների զարգացումե  ծրագրի շրջանակներում քարտեզագրվել են պլանավորված «Գնիշիկե  և «Խուստուփե արգելավայրերի, ինչպես նաև <<Զանգեզուր>> արգելավայրի տարածքները, գնահատվել է այդ արգելավայրերի տուրիստական ներուժը և մշակվել են դրանց կառավարման պլանների նախագծերը: Նշված տարածքների պահպանման և կայուն օգտագործման վիճակը գնահատվում է բավարար: 

6. Հայաստանի բնության հատուկ պահպանվող տարածքների ուսումնասիրությունների արդյունքների հիման վրա քայլեր են ձեռնարկվում <<PAN պարկեր>>  համաշխարհային ցանցին միանալու մեխանիզմների պարզաբանման ու իրականացման ուղղությամբ:

7. Շարունակվում են ուսումնասիրություններ, կապված օտարածին /ինվազիվ/ բուսական տեսակների հետ: Մասնավորապես  ուսումնասիրվում են օտարածին և էքսպանսիվ բուսատեսակների կազմը և դրանց վտանգավորության բնույթը:  

8. ՀՀԳԱԱ բուսաբանության ինստիտուտի մասնագետների կողմից շարունակվում են աշխատանքները «Հայաստանի բույսերի Որոշիչե վերջնական հատորը տպագրության հանձնելու ուղղությամբ, որտեղ գնահատվում է Հայաստանի անոթավոր բույսերի  բոլոր ընտանիքների հարստությունը և տաքսոնոմիական ներկայացվածությունը: 

9. Շարունակվում են գիտական աշխատանքներ Թռչնաբանական Կարևոր Տարածքներում  /ԹԿՏ/ արժեքավոր ու հազվագյուտ թռչնատեսակների էկոլոգա-կենսաբանական առանձնահատկությունների պարզաբանման, դրանց ապրելավայրերի խոցելիության բացահայտման  ու պահպանության կազմակերպման ուղղությամբ:  

10.  «Անտառային օրենսդրության կիրարկման և անտառային ոլորտի կառավարման բարելավումե Ծրագրի շրջանակներում շարունակվում են աշխատանքներ Անտառային օրենսգրքի լրամշակման ուղղությամբ, որոնք միտված են անտառի կայուն կառավարման բարելավմանը, ինչպես նաև ապօրինի անտառային գործողությունների նվազեցմանը: 
«Կենսաանվտանգության մասինե Կարթագենյան արձանագրություն

1. Մշակվել և ՀՀ կառավարություն են ներկայացվել <<«Գենետիկորեն ձևափոխված օրգանիզմների գործածության կենսանվտանգության մասինե, «Լիցենզավորման մասինե, «Հայաստանի Հանրապետության օրենքում լրացում կատարելու մասինե, «Պետական տուրքի մասինե, «Հայաստանի Հանրապետության օրենքում լրացում 
կատարելու մասինե,  «Վարչական իրավախախտումների վերաբերյալ Հայաստանի Հանրապետության օրենսգրքում լրացում կատարելու մասինե և «Հայաստանի Հանրապետության քրեական օրենսգրքում լրացում կատարելու մասինե>>  Հայաստանի Հանրապետության օրենքների նախագծերի փաթեթները: 

2. Սույն օրենքի ընդունումից հետո մշակվելու և ՀՀ կառավարության հաստատմանն է ներկայացվելու գենետիկորեն ձևափոխված օրգանիզմների կենսանվտանգության ռիսկի գնահատման և կառավարման կանոնակարգերը: 

«Անհետացման եզրին գտնվող վայրի կենդանական ու բուսական աշխարհի տեսակների միջազգային առևտրի մասինե կոնվենցիա (CITES)

Կոնվենցիայի իրականացման շրջանակում հաշվետու ժամանակահատվածում.

1. Քննարկվել են` 9 իրավաբանական  և 6 ֆիզիկական անձանց կողմից ներկայացված  ընդհանուր թվով շուրջ 61 հայտեր և տրամադրվել են ՍԻԹԵՍ-ով կարգավորման ենթակա վայրի կենդանիների արտահանման և վերարտահանման թվով 519 թույլտվություններ(հավաստագրեր), այդ թվում.

·  ձկների (թառափ սիբիրյան) թվով 500 արտահանման,

· թռչունների 6 վերատահանման,
· սողունների 4 արտահանման/վերարտահանման,
· կաթնասունների 9 վերարտահանման: 

2. Շահագրգիռ կազմակերպությունների հետ քննարկման փուլում է <<ՀՀ կառավարության 2009 թվականի հոկտեմբերի 22-ի N 1281-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծը:

3. ՀՀ կառավարության 2011թ. նոյեմբերի 10-ի N 1594-Ն որոշման IV բաժնի 1-ին կետի կատարման ուղղությամբ մշակման փուլում է CITES-ի 8-րդ հոդվածի 7-րդ մասի <<ա>> կետի պահանջին համապատասխան  CITES-ի քարտուղարությանը ներկայացվելիք 2011թ. տարեկան հաշվետվությունը:

«Միջազգային  կարևորության խոնավ տարածքների մասին, հատկապես որպես ջրաթռչունների բնակավայրե Ռամսարի կոնվենցիա

Հաշվետու ժամանակահատվածում իրականացվել են հետևյալ միջոցառումները.

 Ռամսարի կոնվենցիայի քարտուղարությունից ստացվել է «Խոր Վիրապե պետական արգելավայրը Ռամսարի կոնվենցիայի միջազգային նշանակության խոնավ տարածքների ցանկում  ընդգրկելու մասին /16.11.2012թ./ հավաստագիրը: Ստացվել են նաև «Սևանա լիճե և «Արփի լիճե Ռամսարի տարածքների /16.11.2012թ./  ՀՀ բնապահպանության նախարարության արխիվից բացակայող hավաստագրերը:
1. Ռամսարի կոնվենցիայի կողմ երկրների 11-րդ հանդիպման /5-14 հուլիսի 2012 թ., Բուխարեստ, Ռումինիա/ նախապատրաստական փուլում ուսումնասիրվել են կոնվենցիայի կայքում տեղադրված ընդհանուր թվով 21 որոշումների նախագծեր:
2. Ռամսարի կոնվենցիայի կողմ երկրների 11-րդ հանդիպմանը նախատեսվում է Ռամսարի կոնվենցիայի ազգային համակարգողի մասնակցությունը: 
«Վայրի կենդանիների միգրացվող տեսակների պահպանության մասինե
Բոննի կոնվենցիա
    Կոնվենցիայի իրականացման շրջանակում հաշվետու ժամանակահատվածում.

1. Ուսումնասիրվել են կոնվենցիայի շրջանակներում գործող AEWA և EUROBATS համաձայնագրերին միանալու ընթացակարգերը և ներկայումս քննարկվում են այդ համաձայնագրերին միանալու նպատակահարմարության հարցերը:

2. Հայաստանի Հանրապետությունը, 2011թ. նոյեմբերին կայացած Կողմերի կոնֆերանսում ընդգրկվել էր կոնվենցիայի 2012-2015թթ. Ռազմավարական պլանի մշակման աշխատանքային խմբում, և մասնակցել է վերջինիս մշակման աշխատանքներին:

3. Կոնվենցիայի քարտուղարության կողմից Կողմերին է ներկայացվել ազգային համակարգողների կարիքների գնահատման և կարողությունների կատարելագործման էլեկտրոնային ձևաթուղթ, որը ներկայումս լրացվում է և մինչ հունիսի 30-ը կներկայացվի Կոնվենցիայի քարտուղարություն:

3. Մասնակցություն է ցուցաբերվել ս.թ. մարտի 29-ին ԱՄԷ-ում /ք.Աբու-Դաբի/ բազեների ընտանիքի Բալոբան /Falco cherrug/ տեսակի պահպանության աշխատանքային խմբի հանդիպմանը, ինչպես նաև մայիսի 14-ից 17-ը Իռլանիայում /ք. Դուբլին/ կայացած EUROBATS համաձայնագրի Խորհրդատվական կոմիտեի 17-րդ հանդիպմանը, որոնց ընթացքում տարածաշրջանային երկրների՝ մասնավորապես Վրաստանի և Իրանի Իսլամական Հանրապետության ներկայացուցիչների հետ քննարկվել են միգրացվող տեսակների պահպանության համատեղ միջոցառումների հեռանկարներ:

  Մասնագիտական և մեթոդական աջակցություն է ցուցաբերվել հայաստանյան երկու    ոչ կառավարական կազմակերպությունների՝ կոնվենցիայի շրջանակներում հայտարարված փոքր դրամաշնորհային ծրագրերի մշակման և ներկայացման գործում:

«Անապատացման դեմ պայքարի մասինե կոնվենցիա

1.  Անապատացման դեմ պայքարի համաշխարհային օրվան` հունիսի 17-ին նվիրված «Պայքար անապատացման դեմե թեմայով տեղեկատվությունը տեղադրվել է ՀՀ բնապահպանության նախարարության կայքում:
Հայաստանում անապատացման հարցերի ու անապատացման դեմ իրականացվող գործունեության մասին տեղեկատվությունն ընդգրկվել է ՌԻՈ+20 ազգային գնահատման զեկույցում: 

Տեղեկատվություն է ներկայացվել ԱՐ հեռուստաընկերություն, հունիսի 17-ի` Անապատացման դեմ պայքարի համաշխարհային օրվա  հետ կապված:

2. Ընթացքի մեջ է «Հողային ռեսուրսների կայուն կառավարում` ի նպաստ Հարավային Կովկասի տարածաշրջանում հողերի դեգրադացիայի նվազեցում և աղքատության դեմ պայքարե ծրագիրը, որտեղ ներառված են նաև անապատացման երևույթների կանխարգելմանն ուղղված մի շարք հարցեր:
3. Տարվում են բանակցություններ Գլոբալ էկոլոգիական Հիմնադրամի հետ Հայաստանի Հանրապետությունում ՄԱԿ-ի «Անապատացման դեմ պայքարիե 
   Կոնվենցիայի իրականացման հնարավորությունների ուժեղացման 2012-2013թթ. օժանդակություն տրամադրելու համար: Մշակվել է ծրագրային հայտ և ներկայացվել Գլոբալ էկոլոգիական Հիմնադրամին: 

«Եվրոպայի վայրի բնության և բնական միջավայրի պահպանության մասինե 

Բեռնի կոնվենցիա

Հաշվետու ժամանակահատվածում իրականացվել են հետևյալ աշխատանքները.

1. Կոնվենցիայի շրջանակներում «Հայաստանում Բնապահպանական Հատուկ Հետաքրքրություն ներկայացնող պոտենցիալ տարածքների` «Էմերալդ ցանցե-ի (Emerald Network) նույնականացման 2009-2011թթ. Եվրախորհրդի և Եվրահանձնաժողովի համատեղ ծրագրիե /97/62/EC, 2006/105/EC and Regulation (EC) 1882/2003/ շրջանակներում ամբողջականացվել և ավարտվել են «Էմերալդ ցանցե-ի ձևավորման աշխատանքներն ու Կոնվենցիայի Քարտուղարություն /այսուհետ՝ Քարտուղարություն/ է ներկայացվել ցանցում ընդգրկված տարածքների ընդհանրացված տեղեկատվական բազան: 

- Ըստ Կոնվենցիայի Քարտուղարության հաստատած ձևաչափի ներկայացվել է 2011թ. ազգային զեկույց՝ Հայաստանում բուսական և կենդանական տեսակների օգտագործման ուղղությամբ կատարված աշխատանքների վերաբերյալ:

- Կոնվենցիայի քարտուղարության հետ համատեղ նախապատրաստվել է «Էմերալդ ցանցըե լուսաբանող բրոշյուր:

- Կոնվենցիայի քարտուղարության ձևաչափի համաձայն ներկայացվել է զեկույց 2011թ. նոյեմբերին քարտուղարությանը հղված՝ ՀՀ «Էմերալդ ցանցե-ում  ընդգրկված «Խոսրովի անտառե պետական արգելոցը Կոնվենցիայի Պահպանվող տարածքների Եվրոպական դիպլոմի արժանացման հայտի վերաբերյալ:

- Կոնվենցիայի «Կենսաբազմազանության և կլիմայի փոփոխության փորձագետներիե աշխատանքային խմբի շրջանակներում մշակվել և ըստ Կոնվենցիայի քարտուղարության ձևաչափի` ներկայացվել է «Կլիմայի փոփոխության ներքո կենսաբազմազանության պահպանությանն ուղղված միջոցառումների առաջընթացը՝ Հայաստանի անտառների և բնության հատուկ պահպանվող տարածքների կառավարման գործընթացում>> 2011 թվականի ազգային զեկույցը/ ՄԱԿ-ի «Կլիմայի փոփոխության մասինե Կոնվենցիայի հետ համագործակցության զարգացում/:

- Կոնվենցիայի ազգային համակարգողը մասնակցել և հանդես է եկել զեկույցով կոնվենցիայի «Պահպանվող տարածքների Եվրոպական դիպլոմի արժանացմանե մասնագետների խմբի հանդիպմանը: Հանդիպման ժամանակ, ի թիվս այլ հարցերի,  քննարկվել  ու միաձայն ընդունվել է «Խոսրովի անտառե պետական արգելոցը «Պահպանվող տարածքներիե Եվրոպական դիպլոմի /տարածաշրջանում առաջինը/ արժանացնելու վերաբերյալ Հայաստանի հայտը:

- Եվրախորհրդի համապատասխան փորձագետների  և շահագրգիռ կողմերի մասնակցությամբ, «Խոսրովի անտառե պետական արգելոցում կազմակերպվել է սեմինար Արգելոցը «Պահպանվող տարածքների Եվրոպական դիպլոմի–European Diploma for Protected Areasե արժանացնելու վերաբերյալ:

«Վտանգավոր թափոնների անդրսահմանային փոխադրման և դրանց հեռացման 

նկատմամբ հսկողություն սահմանելու մասինե Բազելի կոնվենցիա

1. Վտանգավոր թափոնների էկոլոգիապես անվտանգ կառավարման նպատակով իրականացվել է`

- ՀՀ տարածքում առաջացած արտադրության և սպառման թափոնների պետական հաշվառում,
- ներմուծվող, արտահանվող, տարանցիկ փոխադրվող թափոնների նկատմամբ հսկողություն:
2.   Մշակվել և ՀՀ կառավարության 2012 թվականի ապրիլի 26-ի N16 արձանագրային որոշմամբ հավանության է արժանացել «Արտադրության և սպառման թափոնների տեղադրման և վնասազերծման անվտանգ պայմանների ուղեցույցըե: 
«Արդյունաբերական վթարների անդրսահմանային ներգործության մասինե կոնվենցիա
Իրականացվել է տեղեկատվության փոխանակում Կոնվենցիայի քարտուղարության հետ:

«Կայուն օրգանական աղտոտիչների մասինե Ստոկհոլմի կոնվենցիա

Կոնվենցիայի իրականացման շրջանակում հաշվետու ժամանակահատվածում.

1. Մշակվել և սահմանված կարգով ՀՀ կառավարություն է ներկայացվել «Քիմիական նյութերի մասինե ՀՀ օրենքի նախագծի փաթեթը:

2. ՄԱԿ-ի արդյունաբերության զարգացման կազմակերպության /UNIDO/ հետ համատեղ իրականացվում է «Հայաստանի Հանրապետությունում ՊՔԲ և այլ կայուն օրգանական աղտոտիչներ /ԿՕԱ/ պարունակող թափոնների էկոլոգիապես կայուն կառավարում, տեխնիկական աջակցություն ԿՕԱ-ների համարե  ծրագիրը, որի նպատակն է պոլիքլորացված բիֆենիլներ /ՊՔԲ/ պարունակող յուղերի և ժամկետանց թունաքիմիկատների ոչնչացման հիմնախնդրի լուծումը: 

«Միջազգային առևտրում առանձին վտանգավոր քիմիական նյութերի և պեստիցիդների վերաբերյալ նախնական հիմնավորված համաձայնության ընթացակարգի մասինե Ռոտերդամի կոնվենցիա

Կոնվենցիայի իրականացման շրջանակում հաշվետու ժամանակահատվածում.

· Մշակվել և սահմանված կարգով ՀՀ կառավարություն է ներկայացվել «Քիմիական նյութերի մասինե  ՀՀ օրենքի նախագծի փաթեթը,

· Կոնվենցիայի քարտուղարության հետ իրականացվել է տեղեկատվության փոխանակում նախնական հիմնավորված համաձայնության ընթացակարգի գործողությանը ենթարկվող նյութերի ցանկում նոր պեստիցիդների և վտանգավոր քիմիական նյութերի ընդգրկման վերաբերյալ:
«Անդրսահմանային ենթատեքստում շրջակա միջավայրի վրա ազդեցության 

գնահատման մասինե  Էսպո կոնվենցիա

1. Էսպո կոնվենցիայի իրականացման կոմիտեի 24-րդ նիստի օրակարգում նախատեսված էր քննարկել Ադրբեջանի կողմից ներկայացված ՀՀ-ում նոր ատոմակայանի կառուցման հետ կապված` Հայաստանի կողմից Կոնվենցիայի դրույթների խախտման վերաբերյալ հայտը: Նշված հարցի քննարկմանը նախապատրաստվելու համար ստեղծվել էր աշխատանքային խումբ, որի կազմում ներառված էին ՀՀ բնապահպանության, ՀՀ արտաքին գործերի և ՀՀ Էներգետիկայի և բնական պաշառների նախարարությունների ներկայացուցիչները: Համատեղ քննարկումների արդյունքում լրացվեց Իրականացման կոմիտեի կողմից նշանակված սույն հարցով զեկուցող Մ.Պրիերի ներկայացրած Հարցաշարը: 

2. 2012թ. մարտի 20-23-ը  Շվեյցարիայի  Ժնև քաղաքում կայացավ Էսպո կոնվենցիայի իրականացման կոմիտեի 24-րդ նիստը: ՀՀ վարչապետի որոշմամբ նիստին մասնակցեց ՀՀ պատվիրակությունը` ՀՀ արտաքին գործերի նախարարության աշխա​տակազմի միջազգային կազմակերպությունների վարչության պետ պարոն Վ.Կաժոյանի գլխավորությամբ: Պատվիրակության կազմում էին ՀՀ արտաքին գործերի, ՀՀ բնապահպանության, ՀՀ Էներգետիկայի և բնական պաշարների նախարարությունների, ինչպես նաև Ժնևում ՀՀ Մշտական ներկայացուցչության աշխատակիցները: Իրականացման կոմիտեի այս նիստի շրջանակներում քննարկվեց նաև Հայաստանի կողմից Ադրբեջանի հանդեպ ներկայացված հայտը` վեց նավթա-գազային ծրագրերի առնչությամբ: Ծավալված երկար քննարկումներից հետո /Հայաստանի, Ադրբեջանի և Իրականացման կոմիտեի միջև/ Կոմիտեն որոշեց հավելյալ հարցումներ ուղղել Հայաստանին ու Ադրբեջանին`  
· Հայաստանի կողմից ներկայացրած հայցին վերաբերող ավելի մանրամասն տեղեկություններ՝ առանձին նշելով Ադրբեջանի կողմից իրականացված յուրաքանչյուր վեց նախագծի շրջակա միջավայրի վրա հնարավորին  անդրսահմանային ազդեցության վերաբերյալ: Պահանջվող տեղեկատվությունը պետք է ներկայացվեր Կոմիտեին մինչև ս.թ. հունիսի 15-ը: 

· Մինչև 2012թ. օգոստոսի 15-ը Կոմիտեին ներկայացնել առաջարկություններ, «Արդյունքներ և առաջարկություններե փաստաթղթի նախագծի վերաբերյալ: Հարցումների նպատակն է պարզել, թե ինչպես են տեսնում երկու երկրները Մեծամորի նոր ատոմակայանի առումով անդրսահմանային ենթատեքստում շրջակա միջավայրի վրա ազդեցության գնահատման հետագա գործընթացի շարունակումը:

3. Ստացված հավելյալ տեղեկատվության հիման վրա Իրականացման կոմիտեն ակնկալում է կայացնել որոշում հաջորդ` 25-րդ նիստի ժամանակ (2012թ. սեպտեմբերի 11-13): Ընդունվելիք որոշման նախագիծը կոմիտեն այնուհետև իր զեկույցով կներկայացնի 2014 թվականին կայանալիք Կոնվենցիայի անդամ երկրների խորհրդաժողովի ուշադրությանը: 
4. Վերը նշված տեղեկատվությունը նախապատրաստելու համար ստեղծվել է աշխատանքային խումբ, որը քննարկելով ստացված մասնագիտական նյութերը նախապատրաստել է իրականացման կոմիտեի կողմից պահանջվող տեղեկատվությունը: Տեղեկատվությունը, կոմիտեի կողմից սահմանված ժամկետում, հունիսի 15-ին, ուղարկվել է ՄԱԿ-ԵՏՀ-ի քարտուղարություն և Էսպո կոնվենցիայի Իրականացման կոմիտե:

5. ՀՀ բնապահպանության նախարարության նախարարի խորհրդական, Էսպո կոնվենցիայի ազգային համակարգողը ս.թ. ապրիլր 24-ից 26-ը մասնակցել է <<Անդրսահմանային ենթատեքստում շրջակա միջավայրի վրա ազդեցության գնահատման մասին>> Էսպո կոնվենցիայի աշխատանքային խմբի հերթական նիստին և հադես է եկել առաջարկությամբ՝ ստեղծել նպատակային խումբ, որի 
խնդիրն է՝ ուսումնասիրել անդրսահմանային ազդեցության գնահատման գործընթացի իրականացումն այն երկրների միջև, որոնք հանդիսանալով Էսպո կոնվենցիայի Կողմ երկիր չունեն դիվանագիտական հարաբերություններ:

ՀՀ կառավարության 2011թ. նոյեմբերի 10-ի N 1594-Ն որոշման XIV բաժնի 2-րդ կետի կատարման ուղղությամբ 2012թ. ապրիլին կազմակերպվել է հանդիպում շահագրգիռ ՀԿ-ների ներկայացուցիչների հետ, կապված ատոմակայանի նոր միջուկային էներգաբլոկի կառուցման քննարկումների հետ: 

«Շրջակա միջավայրի հարցերի առնչությամբ տեղեկատվության հասանելիության, որոշումների ընդունելու գործընթացին հասարակայնության մասնակցության և արդարադատության մատչելիության մասինե Օրխուսի կոնվենցիա
Կոնվենցիայի դրույթների իրականացմանն ուղղված իրավական ակտեր և նախագծեր.


 «Շրջակա միջավայրի վրա ազդեցության փորձաքննության մասին>ե, ՀՀ օրենքում փոփոխություններ և լրացումներ կատարելու մասինե ՀՀ օրենքի նախագիծը, որով կարգավորվում են նաև Օրհուսի կոնվենցիայի Կողմերի 4-րդ հանդիպման որոշմամբ երկրին արված համապատասխան առաջարկությունները, ընդունվել էր ՀՀ Ազգային Ժողովի կողմից: Օրենքի ընդունումը կհստակեցնի շրջակա միջավայրի վրա ազդեցության գնահատման /ՇՄԱԳ/  սահմանային ցուցանիշները, այդ թվում` հանրության մասնակցությունը կոնկրետ հարցերի վերաբերյալ  որոշումներ ընդունելու  գործընթացին: ՀՀ Նախագահի կողմից օրենքի նախագիծը վերադարձվել է  ՀՀ Ազգային Ժո​ղով` լրամշակման համար:  

2012թ. մայիսին ՀՀ բնապահպանության նախարարի հրամանով` հաշվի առնելով ՀՀ Նախագահի կողմից արված դիտողությունները, տարբեր շահագրգիռ  նախարարությունների, ինչպես նաև հասարակաության ներկայացուցիչներից, ՀՀ բնապահպանության նախարարի առաջին տեղակալի գլխավորությամբ ձևավորվել է աշխատանքային խումբ, որին հանձնարարվել է <<Շրջակա միջավայրի վրա ազդեցության փորձաքննության մասին>> ՀՀ օրենքի փոփոխություններ և լրացումներ կատարելու մասին>> նախագծի լրամշակումը: Աշխատանքային խումբը սկսել է իր աշխատանքները:

Իրավական ակտերի նախագծերի մշակում և քննարկում, գործունեության կոնկրետ տեսակների իրականացման ծրագրերի հանրային քննարկումներ.

1. ԵՊՀ իրավագիտության ֆակուլտետի Էկոլոգիական իրավունքի գիտաուսումնական կենտրոնում ՀՀ բնապահպանության նախարարության Կենսառեսուրսների կառավարման գործակալության նախաձեռնությամբ 2012թ.մայիսի 21-ին կայացավ <<Գենետիկորեն փոփոխված օրգանիզմների գործածության մասին>> ՀՀ օրենքի նախագծի հանրային քննարկում: Քննարկմանը մասնակցում էին շահագրգիռ պետական մարմինների, ՀԿ-ների ներկայացուցիչներ, ԵՊՀ-ի համապատասխան ամբիոնների գիտնականներ, անկախ փորձագետներ, լրատվամիջոցներ:

 Քննարկման արդյունքում հնչած քննադատական կարծիքներն ու առաջարկները ամրագրվեցին արձանագրությամբ, որը ներկայացվեց ՀՀ վարչապետին: Հաշվի առնելով քննարկման ժամանակ արված լուրջ դիտողությունները ՀՀ վարչապետը հետ է կանչել ՀՀ Ազգային Ժողովից օրենքի նախագիծը` լրամշակման նպատակով:

2. 2012թ. մայիս-հունիս ամիսների ընթացքում ՀՀ անտառաշատ մարզերում (Սյունիք, Վայոց Ձոր, Արագածոտն, Տավուշ, Լոռի) և Երևանում կայացել է ՀՀ անտառային օրենսգրքի հիման վրա մշակված անտառային ոլորտի հետևյալ ենթաօրենսդրական ակտերի նախագծերի քննարկում` համապատասխան պետական կառույցների, ՀԿ-ների, Օրհուս կենտրոնների ներկայացուցիչների, ինչպես նաև մասնագետների ներգրավմամբ.

 - «Անտառային պետական ծառայության մասինե ՀՀ օրենքի նախագիծ,

 - «Անտառսերմնային և տնկարանային տնտեսության վարման կանոններե  նախագիծ,

 - «Անտառապատման և անտառվերականգնման հրահանգներե նախագիծ,

 - «Անտառտնկարկները անտառի շարքը փոխադրելու կարգե նախագիծ:


 3. 2012թ. մարտի 23-ին Վանաձորում տեղի է ունեցել Թեղուտում լեռնահարստացուցիչ կոմբինատի կառուցման և պղնձամոլիբդենային հանքավայրի շահագործման ծրագրի հանրային քննարկումը: Քննարկմանը 88 հրավիրվածներից մասնակցում էին 68-ը, այդ թվում՝ պետական մարմինների, Լոռու մարզպետարանի, քաղաքային և գյուղական համայնքների, տեղական և բնապահպանական հասարակական կազմակերպությունների, միջազգային կազմակերպությունների, ՀՀ հանրային խորհրդի, լրատվամիջոցների, շահագործող կազմակերպության(ACP) ներկայացուցիչներ: Միջոցառումը ղեկավարում էր ՀՀ բնապահպանության նախարարի առաջին տեղաակլը:


4. Հանրային լսումներ են կազմակերպվել <<Ռիո+20 ազգային գնահատման զեկույցի>> նախագծի վերաբերյալ, զեկույցը ներկայացվել էր լայն հասարակական քննարկումներին, նաև Զեկույցի նախագիծը քննարկվել է 2012թ. ապրիլին` Կայուն զարգացման ազգային խորհրդի նիստում:


5. Հասարակության մասնակցությունն (հանրային լսումներ) ապահովվել է նաև մի շարք կարևոր տնտեսական նշանակություն ունեցող հանքաշահագործման ծրագրերի վերաբերյալ, օրինակ Ամուլսարի երկաթի հանքի շահագործման ծրագրի վերաբերյալ հանրային լսումները:

Այնուամենայնիվ, հասարակայնության մասնակցության իրավունքի (Օրհուսի կոնվենցիայի 6-րդ հոդված) արդյունավետ իրացման ճանապարհին որպես խոչընդոտ շարունակում է մնալ շահագրգիռ հասարակության վաղ իրազեկման խնդիրը:

Իրազեկման միջոցառումներ և դասընթացներ.

Հաշվետու ժամանակահատվածում Օրհուս կենտրոնների և բնապահպանական հասարակական կազմակերպությունների կողմից անցկացվել են իրազեկման միջոցառումներ և դասընթացներ, այդ թվում.

· էկոլոգիական իրավունքի վերաբերյալ՝ 2012թ. ապրիլին Կապան քաղաքի հանրակրթական դպրոցների 2-9-րդ դասարանի աշակերտների համար,

· էկոլոգիական իրավունքի մի շարք թեմաներով դասընթացներ՝  ՀՀ բնապահպանության նախարարության և ՀՀ մարզպետարանների համապատասխան մասնագետների համար:

· 2012թ. մայիս-հունիս ամիսներին Երևանում և ՀՀ անտառաշատ մարզերում (Սյունիք, Վայոց Ձոր, Արագածոտն, Տավուշ, Լոռի) կայացել են <<Շրջակա միջավայրի իրավական պահպանության կենտրոն>> ՀԿ-ի կողմից պատրաստված ՀՀ անտառային օրենսդրության ուղեցույցի շնորհանդեսը և համապատասխան դասընթացներ:

Օրհուսի կոնվենցիայի Համապատասխանության կոմիտեի կողմից քննված հաղորդագրության (ACCC/C/2010/43) արդյունքում ընդունված Կողմերի հանդիպման որոշումների   կատարմանն ուղղված աշխատանք.

1. Օրհուսի կոնվենցիայի Կողմերի հանդիպման արդյունքում հաստատված IV/9a որոշմամբ սահմանված ժամանակացույցի համաձայն` Կոնվենցիայի Համապատասխանության կոմիտեին ներկայացվել է ամփոփ տեղեկատվություն հասարակության մասնակցության ընթացակարգը կատարելագործելու ուղղությամբ Հայաստանի Հանրապետությունում տարվող աշխատանքների վերաբերյալ, մասնավորապես` <<Շրջակա միջավայրի վրա ազդեցության փորձաքննության մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծի շուրջ ծավալված զարգացումների մասին:

Հայաստանի ներկայացուցիչները մասնակցել են կոնվենցիայի շրջանակներում մի շարք միջազգային հանդիպումներին:

